
Yeni pedaqoji texnologiyaların tətbiqində əsas məqsəd demokratikləşdirmə, 
humanistləşdirmə, fərdiləşdirmə, inteqrasiya və humanitarlaşdırma prinsiplərini həyata 
keçirə bilən, müasir tələblərə cavab verən məktəblilərin yetişdirilməsi, intellektual 
zənginliyə və potensial gücə malik olan nəslin formalaşdırılmasıdır. Qabaqcıl 
pedaqoqlar dünya təcrübəsinə əsaslanaraq yeni pedaqoji texnologiyaların şəxsiyyətə 
yönəlmiş təlim, fəal idrak, inkişafetdirici təlim, qabaqlayıcı təlim, təlim-tərbiyə 
sisteminin çevikliyi, əməkdaşlıq, dialoji təlim prinsiplərini tədris prosesinə gətirmişlər. 
Pedaqoji texnologiyalardan istifadənin əsas istiqamətləri innovasiyalarla əlaqədər 
biliyin, müvafiq anlayışların düzgün mənilmsənilməsi, müasir təlim prinsipləri, təlim 
metodlarından öz yerində maksimum səmərəli istifadə olunması ilə bağlıdır. 

С.П.Ибрагимова,  П.Г.Ибадова 

ТРАДИЦИОННЫЕ И ХАРАКТЕРНЫЕ ОСОБЕННОСТИ НОВЫХ И 
ИНТЕРАКТИВНЫХ ТЕХНОЛОГИЙ ОБУЧЕНИЯ И ИХ 

СРАВНИТЕЛЬНЫЙ АНАЛИЗ 

Ключевые слова: технология, информация, обучение, образование, 
педагог, инновация, новое поколение  

Основная цель применения новых педагогических технологий – 
воспитать студентов, которые могут реализовать принципы демократизации, 
гуманизации, индивидуализации, интеграции и гуманизации, соответствовать 
современным требованиям и сформировать поколение с интеллектуальным 
богатством и потенциалом. Основываясь на мировом опыте, ведущие педагоги 
привнесли в учебный процесс принципы новых педагогических технологий: 
личностно-ориентированное обучение, активное познание, развивающее 
обучение, превентивное обучение, гибкость системы образования, 
сотрудничество, диалогическое обучение. Основные направления использования 
педагогических технологий связаны с правильным усвоением знаний, связанных 
с инновациями, актуальными концепциями, современными принципами 
обучения, максимально эффективным использованием вместо них методов 
обучения. 

146 

mailto:sevaibrahimova10@gmail.com
mailto:parvana077@gmail.com


YENİ VƏ İNTERAKTİV TƏLİM TEXNOLOGİYALARININ ƏNƏNƏVİ VƏ SƏCİYYƏVİ... 

S.P.Ibrahimova, P.H.Ibadova 

INTERACTIVE LEARNING TECHNOLOGIES AND THEIR COMPARATIVE 

The main purpose of the application of new pedagogical technologies is to 
bring up students who can implement the principles of democratization, humanization, 
individualization, integration and humanization, meet modern requirements, and form a 
generation with intellectual wealth and potential. Based on world experience, leading 
pedagogues have brought to the teaching process the principles of new pedagogical 
technologies: personality-oriented learning, active cognition, developmental training, 
preventive training, flexibility of the education system, cooperation, dialogical 
learning. The main directions of the use of pedagogical technologies are related to the 
correct mastering of knowledge, relevant concepts related to innovations, modern 
teaching principles, maximum effective use of teaching methods in their place. 

 
 

İnformasiya-kommunikasiya texnologiyalarından istifadə tətbiq 
olunarkən onun əvəzolunmaz yeni imkanları özünü faydalı şəkildə 
göstərməkdədir. Bunlar tədris zamanı müəllim və şagird arasındakı interaktivlik, 
zamandan səmərəli istifadə edilərək vaxta qənaət, təhsil alanların daha optimal və 
obyektiv şəkildə qiymətləndirilməsinin nəticəsidir. Müasir dünyada informasiya-
kommunikasiya  texnologiyalarının (İKT) tədrisə tətbiqi təhsilin ayrılmaz 
hissəsinə çevrilib. Artıq təhsil müəssisələrini informasiya-kommunikasiya 
texnologiyaları olmadan təsəvvür etmək mümkün deyil. Tədrisdə komputerdən 
istifadə hər şeylə maraqlanan, çox və daha dərin məlumat almağa çalışan şagird 
üçün informasiya mühitinin yaranmasına kömək edir. Komputer müəllim və 
şagird arasında elektron vasitəçi rolunu oynayır, tədris prosesini daha maraqlı, 
rəngarəng, əyani edir, onu intensivləşdirir. Məlumdur ki, İKT-dən istifadə 
etməklə müasir və interaktiv təhsil modelinin həyata keçirilməsi məktəbin və 
müəllim heyətinin qarşısına yeni tələblər qoyur. Pedaqoji heyətin İKT 
savadlılığını artırmadan, təlim-tədris prosesinə innovativ yanaşmanı 
formalaşdırmadan İKT-nin təhsil sisteminə səmərəli tətbiqinə nail olmaq qeyri-
mümkündür. Bütün müasir dövrün tələblərindən irəli gələn dəyişikliklərin 
məktəblərdə uğurla və səmərəli tətbiq edilməsi avtomatik olaraq müəllimin də 
tədris prosesinə fərqli yanaşmasını zəruri edir. Bu səbəbdən də müəllimlərin İKT 
bacarıqlarına yiyələnməsi, tədris prosesində İKT bacarıqlarından pedaqoji alət 
kimi istifadə etməsi artıq zəruri prosesdir [5, s.2-3].  

Müasir müəllim:  
1. şagirdə öyrənmə yollarını öyrətməli, onlarda sərbəst olaraq lazım 

olan informasiyanı düzgün mənbələrdən və vaxt itkisinə yol vermədən 
axtarmaq, tapılmış informasiyanı sistemləşdirmək və özü üçün daha yararlı 
informasiyaları seçmək, seçilmiş informasiyaları analiz etmək və əldə edilmiş 
informasiyanı özününküləşdirərək məsələyə şəxsi münasibətini bildirmək 
bacarığı formalaşdırmalıdır;  

2. şagirdə özünəinam hissini aşılamalı və auditoriya qarşısında öz 
fikirlərini sərbəst təqdimetmə bacarığı formalaşdırmalıdır;  

3. istənilən fənnin tədrisində yuxarıda sadalananların həyata keçirilməsi 
üçün şagirdləri daim yeni informasiya texnologiyalarından istifadəyə 
yönəltməlidir.  

İnformasiya və kommunikasiya texnologiyalarının köməyi ilə şagird 
informasiyanı sərbəst əldə etməyə çalışır, onun düşüncəsi və psixoloji bacarığı 
inkişaf edir. Ən əsası, şagird tədris prosesinin aktiv iştirakçısına çevrilir. 
Bununla yanaşı olaraq kompüter texnologiyalarından istifadə müəllimi şagirdlər 
üçün yeganə həqiqət söyləyən informasiya mənbəyi olmaqdan azad edir, o, 
şagird üçün artıq əməkdaşa çevrilir. İKT-nin tədris zamanı tətbiqi müəllim üçün 
də bir çox imkanlar yaratmışdır. Belə ki, o, dərsdə vaxta qənaət edir, 
informasiyanı dəqiq çatdırır, müxtəlif texniki təlim vasitələrindən eyni zamanda 
istifadə edir, daha böyük həcmdə informasiyanı çatdırır, müxtəlif prosesləri, 
xüsusilə məktəb laboratoriyalarında həyata keçirilməsi mümkün olmayan 
prosesləri modelləşdirir.  

Bundan başqa informasiyanı istənilən kimi – qrafik, cədvəl, şəkil təqdim 
edir, müəllimə həmkarları tərəfindən hazırlanmış metodiki üsullardan istifadə 
etməyə və onların tətbiqinə kömək edir, dərsə uyğun olaraq hazır işdən istifadə 
edir.  

Məhz bu göstəricilərə görə informasiya-kommunikasiya texnologiyaları 
ilə tədris ənənəvi tədris üsulundan daha üstündür. Hazırda müəllimlər İKT-nin 
tədrisdə tətbiqinin müsbət nəticələr verdiyini vurğulayırlar.  

Belə ki, yeni texnologiyaların tədrisdə tətbiqi dərsi canlandırdığı üçün 
sinifdə hətta ən zəif oxuyan şagird belə prosesdən kənarda qalmır. Dərsin 
informasiya texnologiyalarının tətbiqi sayəsində daha maraqlı aparılması 
istənilən şagirdin diqqətini tədrisə yönəldir. Məsələn, yeni elektron, interaktiv 
“MİMİO” qurğuları təlim-tədris prosesini yalnız şagirdlər deyil, həm də 
müəllimlər üçün bir növ əyləncəyə çevirir. Ona görə də yeniliklər həm təlim, 
həm də tərbiyə prosesinin kamilləşməsinə kömək edir. Ümumiyyətlə, artıq 
komputerlər tədricən təhsildə yalnız informatika kursunun tədris aləti olmaqdan 
çıxaraq bütövlükdə təlim-tədris kompleksinin güclü inkişaf vasitəsinə 
çevrilmişdir. İnformasiya texnologiyalarının təhsildə sistemli tətbiqi zamanı 
əldə edilən nəticələr göstərir ki, informasiya texnologiyaları təhsildə mühiti tam 

dəyişdirir, dərs prosesinin yeni mərhələyə qalxmasına imkan yaradır. 
İnformasiya-kommunikasiya texnologiyalarının geniş və hərtərəfli tətbiqi 
nəticəsində insan fəaliyyəti, bütövlükdə cəmiyyət dəyişikliklərə məruz qalır, 
tamamilə yeni reallıqlar, dəyərlər, sosial-psixoloji mühit formalaşır. Ölkə 
Prezidentinin sərəncamı ilə təsdiq edilmiş “Ümumtəhsil məktəblərinin İKT ilə 
təminatı Proqramı” bu istiqamətdə atılmış ən əhəmiyyətli addım olmuşdur. 
Müasir dərsin bütün mərhələləri şagirdin maraq dairəsinə, yaş səviyyəsinə 
uyğun qurulmalıdır. Müasir dərsi İKT-siz təsəvvür etmək çətindir. Müasir dərs 
dedikdə, ilk növbədə, göz önündə İKT bacarıqları olan müəllim və komputer, 
proyektorla təchiz olunmuş, müasir tələblərə cavab verən sinif otağı canlanır. 
İnformasiya və kommunikasiya vasitələrinin köməyi ilə şagirdlərdə həm 
intellektual və yaradıcılıq bacarıqları, həm də müxtəlif informasiya növləri ilə 
işləmək bacarıqları inkişaf edir. Müasir şəraitdə müəllimdən şagirdlərin şəxsi 
keyfiyyətlərinə arxalanan üsullardan istifadə edilməsi tələb olunur. Müasir 
müəllim tədris zamanı müasir tələblərə cavab verən dərs hazırlamaq üçün     
İKT-ni effektli tətbiq etməlidir. Həmçinin dərsin gedişi zamanı internet 
resurslarından istifadəyə üstünlük verərək şagirdləri internetdən düzgün istifadə 
etməklə kreativ biliklərə yiyələnməyə sövq etməlidir. Elektron əyani metodik 
vəsaitlər fənn müəlliminin resursudur, ona dərsə hazırlıq zamanı metodik 
kömək göstərir. Elektron dərsin üstünlüklərindən biri də odur ki, dərsin bütün 
mərhələləri slaydlarda öz əksini tapir. Bu da dərsin operativliyini və marağını 
artırır. Dərs zamanı İKT-nin son yeniliklərindən biri olan “ağıllı” lövhədən 
istifadə edilməsi isə şagirdlərin dərs prosesinə diqqət və marağını artırır, onları 
axtarışa sövq edir. Ənənəvi metodikada müəllim müəyyən bilikləri verməyə və 
onları tələb etməyə vərdiş idi, lakin interaktiv tədrisin istifadəsində fərqli olaraq 
şagird özü əsas rol oynayır və biliklərin mənimsənilməsinə özü yol açır. Bu da 
onların tədris motivasiyasına təsir edir. Müəllim bu situasiyada aktiv köməkçi 
kimi çıxış edir və onun başlıca funksiyası tədris prosesinin təşkili və 
stimullaşdırılmasıdır. Təhsilin informatlaşması, yeni pedaqoji 
texnologiyalardan istifadə ənənəvi təhsili yeni çalarlarla zənginləşdirir [1,     
s.1-2].  

Təlim texnologiyaları 3 formada  olur. 
• Ənənəvi təlim  
• Fəal təlim  
• İnteraktiv təlim 

Ənənəvi təlim 
metodunda müəllim əsas sima 
olub yalnız şagirdlərə diktə 
edir, öyrədir. Buna ənənəvi 
təlim prosesi deyilir ki, uzun 
illər belə təlim prosesi mövcud 
olmuş və bu gün də yeniliyə 
can ataraq yaşamaqdadır. 
Ənənəvi təlim prosesində 
müəllim fəaldır, şagirdlər isə 
passiv dinləyicidirlər. Müəllim 
deyir, şagirdlər eşidir. 

Fəal təlim metodu isə 
elə təlim metodudur ki, dərs 
prosesində müəllimlə şagird 
arasında qarşılıqlı əlaqə, 
münasibət, ünsiyyət, müəllim-
şagird əməkdaşlığı vardır. 
Şagirdlər passiv dinləyici 
deyillər. Onlar dərsin fəal 
iştirakçılarıdır, müəllimin yaxın 
köməkçisidirlər. Əgər passiv 

təlim metodunda müəllim əsas fiqur, əsas sima idisə, indi müəllim və şagird 
birlikdə dərsin əsas qurucusu, təşkilatçılarıdır. 

İnteraktiv təlim zamanı isə müəllimin başlıca vəzifəsi şagirdlərə 
yardımçı olmaqdan, təlim prosesində şagirdlərin fəaliyyətini əlaqələndirib 
onlara yaradıcı axtarışa həvəs yaratmaqdan, axtarıb araşdırmağı, nəyi harada 
öyrənməyi öyrətməkdən ibarətdir. 

İnteraktiv təlim prosesində şagirdin mövqeyi – “kəşf edən”, 
“tədqiqatçı”, araşdırıcı” mövqeyidir; o, gücü çatdığı məsələlər və problemlərlə 
üzləşərkən bunları müstəqil tədqiqat prosesində həll edir. Şagirdlər təlim 
prosesində passiv dinləyici deyil, fəal düşünən, danışan, fikir söyləyən, 
münasibət bildirən, bir subyekt, təlim prosesinin tamhüquqlu iştirakçısı, 
tədqiqatçısı kimi çıxış edir və bilikləri fəal axtarış və kəşflər prosesində 
mənimsəyirlər. 

Təlim texnologiyası dedikdə, pedaqoji prosesdə təlimin ən yeni və ən 
səmərəli metodlarından, priyom, tərz və vasitələrindən istifadə etməklə yüksək 
elmi-intellektual səviyyəyə və nümunəvi mənəvi-əxlaqi normalara malik olan 
şəxsiyyətin yetişdirilməsi nəzərdə tutulur. 

İnteraktiv təlim metodları həmçinin sinif otağının həmişəki 
tərtibatından, məşğələlərin təşkilinin adət etdiyimiz qaydasından imtina 

olunmasını tələb edir.  
Şagird masalarının sinif otağında yerləşdirilməsinin dörd əsas forması 

vardır:  
1. “Sinif” forması – ənənəvi qayda  
2. “Kafe” forması (“diskussiya klubu”)  
3. “Ü” hərfi formasında sinif 
4. “Dairə” formasında sinif  

“Kafe” forması qruplarda iş üçün əlverişlidir. “U” hərfi forması rollu 
oyunlar zamanı, tanışlıq vaxtı, diskussiyaların gedişində daha səmərəlidir. 
“Dairə” forması müxtəlif diskussiyaların, dairəvi masaların keçirilməsi üçün 
daha rahatdır.  

 
Yeni təlim texnologiyaları ilə keçirilən dərslərin üstün cəhətlərindən 

biri şagirdləri sosial cəhətdən inkişaf etdirməkdir. Belə dərslərdə təşkil edilən 
kooperativlər (qruplar) şagirdlərin sosial formalaşmasında mühüm rol 
oynayırlar. Qrupu təşkil edən şagirdlər arasında yaranan münasibət, ünsiyyət 
qrupdaxili davranış qaydaları ilə tənzimlənir. Belə qaydalar şagirdlərin əxlaqi-
mənəvi cəhətdən formalaşmalarında gərəkli rol oynayır. Qrup davranış 
qaydaları aşağıdakı kimidir:  

- Qrupu təşkil edən üzvlərin vəzifələrini düzgün müəyyənləşdirmək;  
- Qrup liderini seçmək;  
- Qrupun hər bir üzvünün fikirlərinə hörmətlə yanaşmaq və dinləmək;  
- Hər kəsin öz şəxsi fikrini söyləməsi üçün imkan yaratmaq;  
- Problemin həlli üçün birgə yollar axtarmaq;  
- Qrup işində fəallıq göstərmək;  
- Artıq hərəkətlərə yol vermədən müəllimin verdiyi mövzu ətrafında 

müzakirələrdə iştirak etmək;  
- Söylənilən fərdi fikrin elmiliyinə diqqət yetirmək;  
- Digər şagirdlərlə ünsiyyətdə yüksək mədəniyyət göstərmək [4, s.18].  

Beləliklə, tədris-informativ qarşılıqlı əlaqənin strukturu tədricən 
dəyişir, informasiya təhsil mühiti formalaşdıqca öyrədən, öyrənən və İKT 
vasitələri arasında yeni səviyyəli informasiya mübadiləsi imkanları yaranır.  

Vurğulamaq yerinə düşər ki, təhsil proqramlarının, konseptual 
modellərin, layihələrin uğuru onu tətbiq edən müəllimin, tərbiyəçinin pedaqoji 
qabiliyyətləri ilə şərtlənir. Müəllimlərdə pedaqoji qabiliyyətlərin formalaşması 
bu gün aktual məsələ kimi meydana çıxır. Ənənəvi didaktik sistemdə müəllimin 
didaktik və təşkilatçılıq qabiliyyətlərinə daha çox diqqət yetirilib. Müasir təhsil 
konsepsiyası didaktik və təşkilatçılıq qabiliyyətlərinin əhəmiyyətini qətiyyən 
azaltmadan bu gün təhsilin humanistləşdirilməsi şəraitində kommunikativ və 
perseptiv, ekspressiv və konstruktiv qabiliyyətlərin əhəmiyyətini xüsusi vurğu 
ilə dəyərləndirir. Müəllimlərin pedaqoji ustalığının artırılmasının başlıca yolu 
məktəb şəraitində pedaqoji qabiliyyətlərin psixoloji ölçülərlə inkişaf 
etdirilməsindən ibarətdir. Bundan başqa pedaqoji universitet və institutlarda 
tələbələrdə, gələcək müəllimlərdə bu qabiliyyətlər xüsusi metodika ilə inkişaf 
və tərbiyə olunmalıdır. Təkmilləşdirmə kurslarında müəllimlərlə elmi-metodik 
iş məhz pedaqoji qabiliyyətlərin inkişaf etdirilməsi yönumündə aparılmalıdır. 
Sosial-psixoloji treninq üsullarından sistemli istifadə olunmalıdır. Müəllimlərə 
autotreninqin sirlərini öyrətmək lazımdır. Müəllimlərin pedaqoji ustalığının 
artırılmasına respublikanın görkəmli rejissorlarının və aktyorlarının yaxından 
köməyi ilə müasir teatr pedaqogikasının uğurlarından da faydalanmanın vaxtı 
artıq çatmışdır. 

